
Bè yóm hol tekang kbuten, 
dlimun Dwata longit ne 
tonok. 



Yóm tonok, là kóen mtukul 
kmoen ne laen se dù bang 
tonem tahen lemwót bè 
yóm tey él nelem lemimun 
du, lel yóm tey kifu mget 
bè klamangen. Lemwót 
yóm Tulus Dwata tendo 
heklowong gu tahen. 



Ne yó udél Dwata, monen, “Dlimunu layag.” Tahu se, 
tódô sen-gengen se lemayag. Yó boluyen du yóm 
layag, “kdaw,” ne yóm kkifuhen, “kifu.” Timbow deng 
kmoen du yóm yó, ominen kifu ne bud mwas, tu se yóm 
hol tanay kdaw.



Ne yó bud mon Dwata, “Na sen-gawag dé yóm él anì 
wen lewu gónón nô.” Tahu se, tódô sgawag yóm él. 
Wen él nô tofi laan, ne wen se él nô tofi ta. Yó boluy 
Dwata du yóm gónón sgawag, “longit.” Timbow deng 
kmoen du yóm yó, ominen bud kifu ne bud mwas, tu se 
yóm gewuhen kdaw. 



Ne yó bud mon Dwata, “Na gotu senbusung lu dé yóm 
kdéen él nô laan longit anì gfan yóm tonok.” Tahu se, 
tódô uliten du. Yó boluyen yóm mékéng deng gfan, 
“tonok,” ne yó boluyen yóm él deng sbusung, “mohin.” 
Ne tey hyu kton Dwata du yóm deng nmoen yó. 



Yó bud mon Dwata, “Dlimunu kentihen kay hulu tmowok 
gu lem tonok, kem bnes ne kem hulu ne kem koyu. Bè 

ket hulu tmowok sal stólóng kbungu le 
ne eles wen lem le mò bud 

tmowok. Senged se bè 
koyu mungu, sal eles 

mung bè bungu le yóm 

lem le mò bud gel tmowok.” 



“Ne bè yóm bud gel ktowok le, tódô sulit bè yóm sana 
kul kmò.” Tahu se, tódô uliten du. Timbow deng kmoen 

du yóm yó, ominen bud kifu ne bud 
mwas, tu se yóm 
getluhen kdaw.



Wen lewu yóm bong dlimun Dwata mò mnóng. 
Dlimunen kdaw mò hlayagen ke 
kemdaw, ne dlimunen bulón 
mò hlayagen ke kifu. Ne homong 
dlimunen snéen yó kem blotik. 



Timbow deng kmoen du yóm yó, 
ominen bud kifu ne bud mwas, 
tu se yóm gfaten kdaw.



Yó bud mon Dwata, “Dlimunu 
kentihen mowil lem él mò nô bè 
yóm él deng bnusungu anì hol 
wen nô lemen. Ne dlimunu se 
kentihen gel móyóng te 
kmawang anì hol wen 
móyóng ta.” Timbow deng 
kmoen du yóm yó, ominen 
bud kifu ne bud mwas, 
tu se yóm glimuhen kdaw. 



Yó bud mon Dwata, “Dlimunu tódô lemwót gu bè tonok 
yó kem kentihen kay ógóf mò nô talak tonok, kem ógóf 
mò tnomò ne kem ógóf nô lem bnes, kewóten bè yó 
kem lebangen kkólen bè yó kem leneken. Ne kdê yó 
kem dlimunu yó, bè yóm bud kból le tódô sulit bè yóm 
sana kul kmò.” Ne tahu se, tódô uliten du. 



Ne yó bud mon Dwata, “Mò tekuy tau dé, mkél bélê 
tekuy mò mogot yó kem kentihen mowil lem él, ne 
kentihen móyóng te kmawang ne kentihen kay ógóf, 
kem ógóf mò tnomò ne kem ógóf nô lem bnes, kewóten 
bè yó kem lebangen kkólen bè 
yó kem leneken.” Omin Dwata 
bud temngel du yóm kdê deng 
dlimunen yó, ne tey bong hyu 
ktonen kul. Timbow deng 
kmoen du yóm yó, ominen 
bud kifu ne bud mwas, 
tu se yóm gnemen 
kdaw.



Ne yó nmò Dwata, hnóen bè yóm hungul Idin yó yóm 
tau nifilen mò fen mò hulu bè yó ne mò mentey du. 



Yó mon Dwata bè yóm tau 
nifilen yó, “Hyu mken du 
balù kihu bungu koyu 
bè nim hungul ni. Okóm 
béem abay ken yóm 
bungu koyu gónóm 
temngón du yóm hyu ne 
yóm sidek. Ke sok kenem 
yóm bunguhen tódói 
matay.”



Tahu se, gotu nmò yóm tau nifil 
Dwata yó boluy yóm kentihen 
onuk móyóng te kmawang ne 
kentihen ógóf nô te tonok. Okóm 
balù sotu bélê le ke wen dumun 
seklóón mò tóbóng lówóhen. 



Omin Dwata henga htungô yóm tau yó, ne bè yóm 
igoen lemnga tódô dilot Dwata béléen sotu tiol lohoken 
ne kendel hekdimolen yóm ungeden. Tódô henbaling 
Dwata libun yóm tiol lohoken yó koni, 
ominen mit du ebè yóm logi.



Yó gónóm mon, yóm tau ke myehen 
gtagaken maen ne yéen ne tódô le 
setlomin yóm kun tuha libun, ne baling 
le ssotu yóm lewu le. 



Tey alì kbong nawa Dwata kul yó kem 
tau bè klamangen benwu, gloken tódô 
hamà klowil yóm Ngaen tek sotu, anì 

yó, kihu tau hemtahu béléen là 
gógówen elem hatay, okóm 

              gutahen yóm klowil 
                laen dù sónen. 



Rom 3:23 Tódô kdéen tau gotu gemsalà bè Dwata. Yó 
gónóhen laen dù tau gmulit du yóm tey kun klinggel nawa. 

Rom 6:23 Yó bayad salà, hatay. Okóm wen yóm tódô blay 
Dwata, duhen yóm klowil laen dù sónen, hlanen bè yóm 

deng kessotu tekuy bè Krays Jisas, yóm gónó tekuy mogot.

Hibru 9:27 Laen kô dù tau se ke là suléken du matay, omin 
Dwata kmukum du. 

Ifisus 2:8,9 Yakà lemwóten bè kun tóbóng Dwata yóm gónó 
tekuy gewà gu lem hatay lan tekuy hemtahu bè Krays. Là 
kóen lemwót bè nmò tekuy gónó tekuy gewà, kaem tódô 
lemwót bè yóm kun tóbóng Dwata. Laen kô bang gónó 

tekuy hegmón du nim ni.



Rom 10:9,10 Ke gel tulón ye bè dumu tau yóm Jisas hol 
gónó ye mogot, ne ke hentahu ye yóm deng kehlowil 

Dwata du gu lem hatay, yó se gónó ye gewà gu lem hatay. 
Abay se lemwót bè yóm kehtahu tekuy, yó se gónón baling 

tedeng kton Dwata tekuy. Ne lemwót bè yóm gel ktulón 
tekuy du bè kem dumu tau yóm deng kehtahu tekuy, yó se 

gónó tekuy gewà gu lem hatay. 

Jan 3:16,17 Tey alì kbong nawa Dwata kul yó kem tau bè 
klamangen benwu, gloken tódô hamà klowil yóm Ngaen tek 

sotu, anì yó, kihu tau hemtahu béléen là gógówen elem 
hatay, okóm gutahen yóm klowil laen dù sónen. Là kô yó 
du gónó Dwata hógów yóm Ngaen elem benwu ke nan e 
tnuled kem tau. Okóm yó gónón hógów du mò lemwà kul 

gu lem hatay.



1 Jan 5:11-13 Ni sii yóm deng mon Dwata: Wen klowil laen 
dù sónen deng blayen tekuy hlanen bè yóm Ngaen. Yóm 

tau ke deng henmóyóen yóm Ngà Dwata, deng gutahen ne 
yóm klowil laen dù sónen. Okóm ke là henmóyóen du, là kô 

gutahen du yóm klowil yó. Yu kem tau deng hemtahu bè 
kun Ngà Dwata, yó gónóhu smulat ebélê ye ni anì hol 
tngón ye yóm deng eles kwen yóm kuy klowil laen dù 

sónen. 

